
				এই পাতাটির মুদ্রণ সংশোধন করা প্রয়োজন। 
১২
।
F
দৈবদুর্বিপাকের এক পর্ব । পারে নাই, তাহারা বুঝিয়াছিল যে ইহাতে বিধিনিয়মের মর্যাদা বৃদ্ধি হইয়াছে, কিন্তু বিদ্রোহের সর্দারদের তাহারা তখনই একেবারে ক্ষমা করিতে পারে নাই। “যদি আমরা একেবারে গা না করি তা হলে এই পাজী ছেলেগুলােদের আস্পর্ধা বেজায় বেড়ে যাবে সাধারণ মনােভাব কতকটা এইরূপই হইয়াছিল।
প্রিয় বালকগণ, এইরূপই হয়, এবং বরাবর হইবেও। যদি দেবদূত গেব্রিয়েল স্বর্গ হইতে নামিয়া আসেন এবং সর্বাপেক্ষা জঘন্য ও দুর্নীতিমুলক যে প্রতিষ্ঠিত স্বার্থ আমাদের এই হতভাগ্য প্রচীনা ধরিত্রীকে জর্জরিত করিয়া তুলিয়াছে তাহার বিরুদ্ধে সমুথিত হইয়া সফলতা লাভ করেন, তা হইলে নিঃসনেহ তিনিও বহুবৎসর এমন কি বহু শতাব্দী অপশের ডালি মাথায় বহিবেন, শুধু যে প্রতিষ্ঠিত স্বার্থের প্রতিপােষকগণের নিকট অপযশ তাহা নহে, যে ভদ্ৰসাধারণকে তিনি বন্ধনমুক্ত করিয়াছেন তাহাদের নিকটেও। তাহারা তাহাকে আহারে নিমন্ত্রণ। করিবে না, তাহাদের নাম তাহার নামের একসঙ্গে কাগজে বাহির হইতে দিবেনা এবং রাষ্ট্রীয় বৈঠকে বা সামাজিক মজলিসে কি ভাবে 'তাহার কথা বলিবে সে বিষয়ে বিশেষ সতর্কতা অবলম্বন করিবে। যদি স্বয়ং গেব্রিয়েল সম্বন্ধেই এই কথা হয়, তাহা হইলে কোসুট, প্যারিবন্ডি ম্যাটিসিনির ন্যায় বীরহৃদয় কিন্তু ভ্রমপ্রবণ মানুষের, অথবা যে সকল সাধু প্রচেষ্টা তাঁহাদের হাতে জয়যুক্ত না হয় তাহাদের সম্বন্ধে আর আমরা কতদূর প্রত্যাশা করিতে পারি,-এমন সব মানুভগবান জানেন যাহাদের বর্মে যথেষ্ট ছিদ্র আছে, যাহাতে হেলান-কেদারা-শায়ী, ব্যাঙ্কের ঘরে প্রভূত জমার অঙ্কের অধিকারী, তথাকথিত ভদ্রসমাজ অনায়াসে শরসন্ধান করিতে পারেন। কিন্তু তােমরা সাহসী তেজীয়ান ছেলে, তােমরা আরাম কেদারা ঘৃণা কর, তােমাদের ব্যাঙ্কের খাতায় জমাও নাই,
L

